
VUÇITERNA ME RRETHINË GJATË MESJETËS1

Në periudhën e feudalizmit të hershëm (shekulli V—XI), 
pjesa më e madhe e gadishullit ballkanik mbeti në kuadrin e pe- 
randorisë bizantine. Në këtë kohë në Evropë dhe në Ballkan u 
bënë ndryshime të mëdha shoqërore, ekonomike dhe politike. Dy- 
ndja e madhe e popujve bëri ndryshime të mëdha etnike. Sulmet 
e fiseve »barbarë« të gotëve, hunëve, avarëve e tjerë, pati pasoja 
të rënda sidomos në shkatërrimin e kulturës antike të qyteteve 
dhe të vendbanimeve të popujve të vjetër.

Për Kosovën në feudalizmin e hershëm, për ngjarjet histo- 
rike dhe marrëdhëniet ekonomiko-shoqërore nuk kemi të dhëna 
të shkruara dhe materiale. Sidomos mungojnë burimet për gje- 
ndjen etnike të popullsisë. Kjo periudhë e historisë për Kosovën 
dhe shumë vende të tjera është mjaft e errët dhe e panjohur.

Për fazën e feudalizmit të hershëm mungojnë edhe të dhënat 
e shkrimtarëve bizantinë; Shënimet e Prokopit kanë të bëjnë më 
tepër me ndërtimet dhe rindërtimet e Justinjanit në vitet (530-552). 
Në shënimet e Konstantin Porfirogjenit, të priftit nga Dioklea e 
të tjerëve, Kosova nuk përmendet. Me ardhjen e sllavëve shumica 
e emërtimeve antike gjeografike u harruan dhe u zëvendësuan 
me ato sllave. Për Kosovën dhe Vuçiternën me rrethinë, në këtë 
kohë dihet shumë pak, sepse mungojnë burimet e shkruara dhe 
materiale. Vuçitema si lokalitet në feudalizmin e hershëm nuk 
përmendet. Kronistët dhe shkrimtarët bizantinë Jan Skylici, Kon­
stantin Porfirogjeni e të tjerë kanë lënë pak të dhëna, vetëm për 
kryengritjet e sllavëve të Maqedonisë në vitet 976 dhe 986. Ata 
përmendin disa qytete të Kosovës por jo Vuçiternën. Asgjë nuk 
dihet për lokalitetet e Kosovës në kohën e zgjerimit të shtetit 
bullgar (851—976) dhe të shtetit maqedonas (976—1018), por dihet 
se pas rënies së këtyre shteteve Kosova ndodhej në kuadrin e 
Perandorisë Bizantine. Vazhduesi anonim i Jan Skylicës ka lënë 
shënime për kryengritjen maqedonase (1040—1042) nën udhëhe- 
qjen e Petar Delanit dhe për kryengritjen shqiptare, e cila shpër- 
theu në rrethinën e Durrësit nën udhëheqjen e Tihomirit.

Princesha bizantine Ana Komnena në veprën e vet »Aleksia- 
da« shkruan edhe për sulm et e zhupanit të Rashkës kundër Bi- 
zantit, sidomos në te rrito rin  e Kosovës. Sipas saj, ai arriti të 
zgjeronte pushtetin  deri te Lipjani, të cilin e dogji. Ndoshta në 
këtë kohë Vukani kishte kaluar nëpër territo rin  e Vuçiternës.

Kosova, sidomos territo ri i Mitrovicës dhe i Vuçiternës, ka 
qenë terren  ku janë zhvilluar konflikte ndërm jet ushtrisë serbe 
dhe asaj bizantine, sidomos në shekullin XI dhe X II.1 2 Zhupani 
Vukan arriti të pushtonte një pjesë të Kosovës Veriore deri te 
Lipjani, të  cilën, siç thuhet në burim et bizantine, e dogji. Kundër 
V ukanit u nis perandori bizantin  Aleks Komneni, i cili arriti t'i 
k thente këto vende, ndërsa Vukani u tërhoq në Zveçan. Për këto 
ngjarje  shkruan Ana K om nena në »Aleksiadë«.3 Luftërat e bizan- 
tinëve në kohën e Aleks K om nenit kundër zhupanëve të Rashkës 
përfunduan me arm ëpushim . Sipas burimeve, Aleks Komneni an- 
gazhoi shum ë njerëz për p ërtërirjen  dhe rindërtim in e qyteteve, 
m irëpo pas n jë viti Vukani vazhdoi sulm et kundër Bizantit. Në 
këto lu ftëra  pësoi disfatë të m adhe ush tria  bizantine. Në këtë 
kohë Perandoria B izantine ende ishte e fortë. Perandori bizantin 
ndërm ori ekspedita të re ja  dhe detyroi zhupanin t'i p ranonte ku- 
sh te t e tij.4 Në këtë kohë V uçiterna me rreth inë gjendej në kuadër 
të Perandorisë Bizantine. K onfliktet e Rasit me Bizantin vazhduan 
edhe në kohën e p erandorit të n johur Manol Komnenit. Manoli 
ndërm ori ekspedita u sh ta rake  dhe depërtoi thellë deri në Ras me 
qëllim  që ta  zinte rob zhupanin e m adh Uroshin e Dytë.5 Këtë 
herë u sh tria  bizantine depërtoi thellë në te rrito rin  e Rasit, mirëpo 
fo rtesa e Zveçanit u  bë pikënisje e ush trisë  serbe në luftë për 
fushën e Kosovës dhe te rrito re t e tje ra  bizantine.

Kthesë vendimtare në marrëdhëniet serbo-bizantine ka qenë 
lufta që u zhvillua në fshatin Pantinë afër Vuçiternës, kur zhupani 
i madh Stefan Nemanja e theu një ekspeditë ushtarake bizantine, 
në të cilën, siç shkruan Stefan Përvovençani, përveç grekëve, kanë 
marrë pjesë frankë dhe mercenarë të tjerë.6 Në këtë luftë, që u 
zhvillua në vitin 1168, në anën e bizantinëve ishin edhe kundër- 
shtarët e Nemanjës, ndër të cilët edhe i vëllai Tihomiri, i cili, 
pasi u mund nga Nemanja, u mbyt në lumin Sitnica.7 * Me fitoren 
e Pantinës, Stefan Nemanja ende nuk kishte forcuar pozitat në 
Kosovë, mirëpo, ai u forcua në pushtet dhe krijoi kushte për 
sulme të mëtejshme nga jugu. Pas fitores te Pantina, pjesa më e 
madhe e Kosovës hyri në kuadrin e shtetit serb.s Në këtë kohë

1 M. L u t o v a c, Zveçan, Trepça i Kosovska Mitrovica — Glasnik,
SGD XXX — 2, 1950, 87—88.

3 Vizantijski izvori za istoriju naroda Jugoslavije, III, Beograd 1970,
386.

4 Po aty, 386-387.
3 Rade Mihal j č i ć ,  Mitrovica dhe rrethina, Mitrovicë, 1979 — 51.
‘ P. J. Safar ik,  Pamatky drevniho Pisomnietvi Jihoslovanum, Prag, 

1873 — 5—6.
7 Vizantijski izvori, 147.
1 Rade Mihal j č i ć ,  Mitrovica dhe rrethina, 52.

Vuçiterna dhe rrethina hyjnë në kuadrin e këtij shteti. Stefan 
Nemanja, pas Kosovës, vazhdoi zgjerimin e shtetit në pjesët e 
tjera të Perandorisë Bizantine. Stefan Përvovençani në veprën 
»Zhitije svetog Simeona« shkruan se pas vdekjes së perandorit 
bizantin Manol Komnenit Stefan Nemanja, përveç Nishit, Mora- 
vës dhe Vranjës mori nga Bizanti zonën e Lipjanit, përkatësisht 
fushat e Kosovës. Shteti serb u zgjerua edhe më tepër nga jugu 
sidomos pas Kryqëzatës së Katërt (1204) me shkatërrimin e Pe­
randorisë Bizantine dhe me themelimin e Perandorisë Latine. Në 
kohën e këtyre ndryshimeve të mëdha politike nuk dimë asgjë 
për Vuçiternën sepse mungojnë të dhëna burimore. »Vuçitema 
në këtë kohë ishte ose e shkretë ose si vendbanim i panjohur, 
sepse nuk përmendet në pushtimet e Nemanjës«.9 Për Vuçiternën 
nuk kemi shënimé- dhe në kohën e pasardhësve të Nemanjës, të 
Stefan Përvençanit, Uroshit, Dragutinit dhe Milutinit. Sipas bu- 
rimeve, në vitin 1331, kur mbreti Dushan e rrëzoi në Petriq nga 
sundimi të atin Stefan Deçanin, ai iku prej kështjellës së Nero- 
dimes në Vuçitemë.10 11 * Prej një mbishkrimi mësojmë se administri- 
min e Zveçanit dhe të Sitnicës Dushani ia kishte besuar djalit të 
ri të bujares Drenica." Nuk dihet se a ka qenë Vuçitema nën sun- 
dimin e kreut (çelnik) Musë apo të tjetërkujt.13 Nuk disponojnë 
burime se kur dhe si ngrihet qyteti Vuçitemë dhe kur quhet me 
këtë emër. Mendohet se në vendin e këtij qyteti dikur ka qenë 
qyteti ose stacioni rrugor Vicianum.13 »Te Vuçiterna e identifikuar 
nganjëherë si statio Vicianum në rrugën Naissus — Lissum, është 
zbuluar vetëm një kompleks i vogël ndërtimor, i cili mund të 
jetë ndonjë villa rustica«.14 Si qytet me emrin Vëllçi — tërrën pa- 
raqitet në kohën e vonshme të Serbisë mesjetare.15 Vetë fjala Vu­
çitemë presupozon se në kohën e ndërtimit dhe të ngritjes së 
këtij qyteti vendi i ndërtimit ka qenë i paçelur, me drunj dhe 
shtazë të ndryshme.

Vuçitema ishte dikur oborri i Gjergj Brankoviqit, ku ai dha 
diplomat, sidomos ato të viteve 1405 dhe 1419 (In Curia magnifici 
domini Georgi quondam Vulchi). Në një diplomë mesjetare emri i 
këtij qyteti shkruhej Vëllçi tërrën. Ami Bue në Vuçitemë përmend 
gërmadhat e qytetit të Dushanit, ndërsa Hilferdingu fortesën me 
disa kulla në mes të qytetit.16 Prandaj, nuk mund të pranohet në 
shkencë se emri i këtij qyteti mund të vijë prej fjalës Vicianum. 
Në letrën e Sabedin Pashës, dërguar dubrovnikasve, shkruan: »Na 
Vuçiem-tërnu«. Në burimet osmane quhet me emrin Veliterin — 
Vellxhëterin. Në shënimet e relatorëve turq Evlia Çelebia, Haxhi

’ A. U r o s e  v i e ,  Vuçitemë, G la s n ik  S N D  X IX ,  215.
“G r u p  a u t o r ë s h ,  Ferizaj me rrethinë, F e r i z a j ,  1971 —  51.
11 R a d e  M  i h  a  1 j  č  i ć , Mitrovica dhe rrethina —  53.

R . T  u  n  g  u  z  —  P e r o v i c ,  M  u  s  i ć  i, G la s n ik  Z M . B H / L  V  —  S a ­
r a je v o ,  1934 —  70.

11 K N  K  o  s t i ć , Naši gradovi na Jugu, B e o g r a d ,  1922 —  55.
14 E m i l  Ç c r s k o v ,  Rimljani na Kosovtt i Metohiji, B e o g r a d ,  1969-90.
15 A. U r  o  š  e  v  i ć , Vučitrn, 216.
16 A. D e r o k o ,  Srednjevekovni gradovi u Srbiji, C r n o j  G o r i  i M a k e -  

d o n i j i ,  B e o g ra d ,  9150 —  168— 169.

Kallfa e të tjerë, përmendet me emrin Velbchterin — Velleterin. 
Filip Difren Kanei e quan Vicetemo, ndërsa Arnold von Harfi 
Volsdome. Emrin Vëllçiterën ky qytet e ruajti gjatë gjithë kohës 
deri në ditët e sotit.

Pas vdekjes së Dushanit në vitin 1355 u dobësua pushteti 
qendror. Në kohën e perandorit Uroshit III u forcuan feudalët e 
mëdhenj, të cilët sundonin gati të pavarur. Feudali i madh Voji- 
slav Vojinoviqi kishte nën sundim një krahinë të madhe në kua- 
drin e së cilës ishte edhe Vuçiterna.17 Ky ia dha feudal it Musa 
qytetin dhe famullinë Bervenik për qytetin dhe famullinë Zveçan.1* 
Diplomën mbi ndërrimin e këtyre pronave e vërtetoi në vitin 1363 
perandori Urosh.19 * Me siguri në kohën e këtij ndërrimi Vuçitema 
bëhet pronë e vojinoviqëve, e cila u bë qendër ekonomike dhe 
strategjike e tyre. Si duket, në këtë kohë qyteti arriti kulmin e 
zhvillimit. U bënë ndërtime të mëdha dhe qyteti u zgjerua në një 
territor më të gjerë. VojislaVi ndërtoi kështjellën në qendër të 
qytetit, urën e gurit mbi lumin Sitnica dhe objekte të tjera. Nuk 
dihet cilat krahina i ka sunduar trashëguesja e Vojislav Vojinovi- 
qit, Goisava (1363—1368). Por, si duket, ajo në pronën e vet ka 
pasur edhe Vuçitemën. Më vonë nipi i Vojislavit, Nikola Altoma- 
noviqi, ariti t'i kthente territoret e humbura të tij dhe kështu 
krahina e vojinoviqëve përsëri arriti madhësinë e mëparshme* 
Pas shkatërrimit të Nikola Altomanoviqit, në vitin 1373, u copëtu- 
an tokat e tij ndërmjet princit Lazar dhe banit të Bosnjës Tvërt- 
kos. Në këtë kohë Vuçiterna me rrethinë iu dha Vuk Brankoviqit. 
Sunduesi i ri i këtij qyteti kishte krahinat në mes të Prishtinës 
dhe Prizrenit me qendër në Prishtinë. Mirëpo, në bazë të disa 
burimeve shihet se Kosova eride nuk ishte pronë e Brankoviqëve, 
sepse perandori Urosh në të njëjtin vit dha një diplomë nga Prish­
tina.21 Megjithëkëtë, mund të themi se në këtë kohë Vuk Bran- 
koviqi ishte një feudal i madh dhe sundonte pjesën më të madhe 
të Kosovës edhe Vuçitemën. Ai më vonë kishte një territor shumë 
të madh, e sundonte Prishtinën, Vuçiternën, Trepçën, Zveçanin, 
Pejën, Prizrenin, Shkupin, Sjenicën dhe Komoranin. Nuk mund 
të vërtetohet pohimi i Luba Kovaçeviqit se në kohën e vdekjes 
së perandorit Urosh krahina e Vukut nuk kufizohej vetëm me 
krahinën e stërgjyshërve me Drenicën, por përfshinte një territor 
shumë më të madh, i cili shtrihej përafërsisht në mes të Zhegov- 
cit, Koznicës, Grabashnicës, Kopaonikut, Deviçit dhe Cërnalevës. 
Në këtë territor gjendeshin tri qytete të njohura: Prishtina, Vu­
çitema dhe Trepça dhe tri fortesa — Boraci, Zveçani dhe Petriqi 
te Nerodimla.22 Sipas Stojan Novakoviqit, pushteti i Vukut shtri-

17 R a d e  M i h a l j č i ć ,  Kraj srpskog carstva, Beograd, 1975 — 180-185.
" S. No va ko  vie,  Zakonski spomenici srpskih ariava srednjeg veka, 

Beograd, 1912 — 316.
” R a d e  M i h a l j č i ć ,  Mitrovica dhe rrethina — 53.
“ R a d e  M i h a l j č i ć ,  Kraj srpskog carstva — 185.
21 M. Di nié ,  Oblast Brankovića, Prilozi za književnost, jezik, istoriju 

i folklora, Knj. 26, Beograd, 1960 — 6.
22 M. D i n i é, Srpske zemlje u srednjem veku, 149.

286



hej deri te lumi Llab dhe se këtë territor Vuku e sundonte edhe 
pas Luftës së Kosovës.23 Në anën tjetër, A. Popoviqi thekson se 
në vitin 1381 krahinën e Llabit e simdonte feudali Musa, ndërsa 
Vuk Brankoviqi e mbante vetëm krahinën e rrjedhjes së poshtme 
të tij.24 Si shihet, Vuk Brankoviqi u ngrit shumë më vonë në me- 
sin e feudalëve të mdhenj. Ne burimet arkivore Vuku për herë të 
parë përmendet në janar të vitit 1380 dhe se mbështetja kryesore 
e tij ka qenë princi Lazar Hreblanoviqi. Në këtë kohë territori i 
ti i shtrihej prei Zveçani deri te Zhupa e Llapit me fshatin Vrani- 
doll dhe deri te lugina e lumit Lepenc, pasta i kufiri shkonte në 
mes të rrjedhës së Moravës Jugore në një anë dhe Sitnicës e Le- 
pencit në anën tjetër. Ai e sundonte edhe Shkupin. Në anën veri- 
perëndimore kufiri i territorit të Vukut shkonte deri në lindje të 
Prijepolës dhe Mileshevës dhe kalonte lumin Lim. Gjatë gjithë 
kësaj kohe Vuçitema ishte në kuadrin e krahinës së tij. Ai mban­
te Prishtinën, Prizrenin dhe xeheroret e Kopaonikut. Vuk Bran­
koviqi sundoi Vuçitemën edhe pas Luftës së Kosovës. Ai në vitet 
1391—1392 e humbi Shkupin dhe u detyrua ta njihte pushtetin 
suprem të Sulltan Pajazitit. Pas Luftës së Kosovës Vuku qe i de- 
tvruar t'i paguante tatim sulltanit.25 Sipas Luba Kovaçeviqit, sun- 
dimi i Vuk Brankoviqit mori fund me Luftën e Rovinës, ndërsa 
sipas Konstantin Jereçekut në vitin 1398. Luba Kovaçeviqi fundin 
e sundimit të Vukut e merr me Luftën e Nikopolit në vitin 1396, 
ndërsa Gj. S. P. Radojçiqi në vitin 1395 ose 1396.26 Sipas disa bu- 
rimeve, Vuk Brankoviqi ka vdekur më 6 tetor të vitit 1398. Kjo 
vërtetohet ngase në këtë vit djemtë e tij lajmërojnë Republikën 
e Venedikut për vdekjen e babait të tyre. Sipas një raporti, ai ka 
vdekur në Beograd e sipas disa raporteve të tjera në Plovdiv ose 
në Maqedoni dhe është helmuar nga sulltani. Ai është varrosur në 
një manastir në kodrën e shenjtë.27 Nuk dihet se cilat vende, për- 
veç Drenicës, ua la trashëgim Vuku bijve të vet. Dihet se pas vde- 
kjes së tij sulltan Pajaziti gruas dhe bijve të tij u la pak tokë te 
Vuçitema dhe Trepça me obligim që t'i jepnin ushtri ndihmëse 
sulltanit.28 Siç shihet, edhe pas vdekjes së Vukut Vuçitema ka 
qenë pronë e djemve dhe e gruas së tij. Mirëpo, për këtë nuk 
kemi kurrfarë shënimesh.29 Më vonë tokat e Vukut sulltani ia dha 
Stefan Lazareviqit, kurse turqit e mbajtën Jelaçin, Zveçanin dhe 
Glluhavicën.30 Pasi turqit mbanin Zveçanin, ndoshta edhe Vuçitema 
ishte nën sundimin e tyre. Sipas Konstantin Fillozofit, brankoviqët 
trashëguan krahinën e babait të tyre para Luftës së Angorës, e 
cila u bë më 15 mars 1402. Pas vdekjes së Vuk Brankoviqit, sipas

23 S t o j a n  No va ko vić,  Srbi i Turci u XIV i XV veku, Beograd, 
1893 — 239.

24 M. D i n i ć, Oblast Brankovića, 9 .
25 K. J i r e č e k ,  Istorija srba I . . .  335—349.
24 M. D i n i ć , Bitka kod Rovina, SG II, 1932 — 67.
” K. J i r e č e k ,  Istorija srba /, 335.
a Po aty.
* M. D i n i é, Srpske zemlje u srednjem veku, 162.
* Po aty. 173.

M. Orbinit, pjesën më të madhe të tokave të tij sulltan Pajaziti 
ia dha Stefan Lazareviqit. Nuk dihet pozita e Vuçitemës në periu- 
dhën e dy pushteteve, por pas vdekjes së Vukut djali i tij Gjura- 
gii, bashkë me vëllezërit dhe t’ëmën jetonin dhe jepnin diploma 
në Vuçitemë e më rrallë në Prishtinë (1405— 1419). Atëherë Gju- 
ragji rrinte në oborrin e vet në Vuçitemë.31 Despoti Stefan me 
një marrëveshje plotësuese që e lidhi me Venedikun në Vuçitemë 
në vitin 1426 u obligua se do të rrënonte fortesën Gjurgjevac në 
tokën e qytetit Kotorr.* 32 Në anën tjetër, thuhet se sulltani ua la 
gruas dhe djemve të Vukut vetëm një pjesë të tokës së tij.33 * * * * Nuk 
dihet pozita e Vuçiternës në këtë kohë se a është pronë e trashë- 
guesve të Vukut nën kuadrin e despotit serb apo nën sundimin 
osman. Në këtë kohë sunduesit e jashtëm bënin dallim ndërmjet 
tokave të brankoviqëve dhe lazaroviqëve. Gjon Kastrioti në letrën 
e tij dërguar tregtarëve dubrovnikas thekson se ata mund të ka- 
lojnë të lirë nëpër tokën e tij. Ai në këtë letër përmend edhe Gju- 
ragjin si despot të Serbisë.34 Gjoni në letër u garantonte tregta­
rëve dubrovnikas se mund të kalonin të lirë për tokën e tii. »Mi- 
nouti moem zemlon Gjurgevoj ili gospodina despota«.35 Me ma­
rrëveshje plotësuese që lidihi Gjuragji me Venedikun në Vuçitemë 
dhe në Drivast në vitin 1426 u bë rregullimi i hollësishëm i kufijve. 
Serbisë i takonte pjesa jugore e gjirit të Boka Kotorrit me tre- 
vën e Lushticës dhe të Bogdashiqit, si dhe Zhupa e Manastirit të 
shën Mihalit. Por zhupa Gërbal dhe Krahina e Kotorrit iu kthye 
venedikasve.36 Gjuragji lidhi marrëveshje kufitare në Vuçitemë — 
Vuolcitemë »in curia magnifici domini Georgii quondam Vulchi«.37

Pas vdekjes së Stefan Lazareviqit prej vitit 1427 tokat e 
brankoviqëve dhe të lazareviqëve gjenden në duart e Gjuragj Bran- 
koviqit. Vuçitema dhe rrethina gjendej në kuadrin e despotatit 
serb, mirëpo në këtë kohë nuk përmendet Vuçitema. Pas pushti- 
mit të parë osman (1439—1442) në Zveçan përmendet Çefalia.38 
Pas përtërirjes së despotatit serb në vitin 1444 krahina e branko­
viqëve mbeti në një regjim të posaçëm të turqve. Në këtë kohë 
Vuçitema ishte qytet më i madh se Prishtina. Kjo shihet se pas 
pushtimit të parë turk pushteti osman në Vuçitemë vendosi fun- 
ksionarë me tituj pasha, ndërsa në Prishtinë me tituj beg. Më vonë 
Vuçitema u bë qendër e Sanxhakut. Sanxhakbeu i parë ka qenë 
Sabedin pasha, pushtues i Novobërdës dhe niëherësh bejlerbe i 
Rumelisë, i cili në një letër nënshkruhej »Sundues i të gjitha kra- 
hinave perëndimore« .39 Pas rënies definitive nën sundimin osman

11 K. J e r e č e k ,  Istorija Srba II, 218.
32 K. J i r e č e k ,  Istorija Srba /, 400.
M M. D in ić , Oblast Brankovića, 16.
14 J. R a d o n i ć, Đurađ Kastriot Skenderbeg i Albanija u XV  veku, 

15 M. D i n i ć, Srpske zemlje u srednjem veku, 168.
14 K. J i r e č e k, Istorija Srba I  — 349.
17 Po aty, 353.
a Po aty, II, 334.

në vitin 1455 Vuçitema ishte qytet kryesor në Kosovë. Vuçitema 
si seli e Sanxhakbeut përmendet në vitin 1462, kur Sanxhakbeu në 
Vuçitemë likuidoi të birin e vojvodë Nikolla Altomanoviqit, Mar- 
ko Altomanoviqin bashkë me dy feudalë të tjerë.* 41 Në këtë kohë 
Vuçiteraa ishte qytet më i madh se Prishtina, administrata os- 
mane Vuçiteraës i dha rëndësi të madhe. Ky qytet prej vitit 1462 
deri në fund të shekullit XVIII ka qenë seli e Sanxhakbeut. Gjatë 
sundimit të hershëm osman Vuçitema ishte një ndër qendrat më 
me rëndësi ekonomike dhe politike.42 Në popull është ruajtur le- 
gjenda për Vuçiternën e madhe, gjoja se ajo dikur është shtrirë 
prei Dobërlluke deri në Novosellë. Edhe Konstantin Jireçeku po- 
hon se Vuçiteraa në fund të shekullit XIV dhe në pjesën e parë 
të shekullit XV shtrihej deri te bashkimi i Llabit me Sitnicën.4j

Për marrëdhëniet shoqërore dhe ekonmike në Vuçitemë dhe 
rrethinë në periudhën e feudalizmit të hershëm nuk kemi të dhëna. 
Në këtë kohë Perandoria transformohej prej shtetit skllavopronar 
në atë feudal. Marrëdhëniet shoqërore dhe ekonomike kanë qenë 
tipike feudale bizantine- Përveç feudalëve dhe bujkrobëve, fsha- 
tarët e lirë kanë përbërë shtresën krvesore të shoqërisë. Sllavët 
dhe popujt e tjerë e pranuan krishtërimin nga Bizanti dhe nga 
Roma. Në kohën e Stefan Përvovençanit në vitin 1219 Kisha serbe 
nëpërmiet Perandorisë së Nikesë e fitoi pavarësinë. Kisha me in- 
stitucionet e veta luajti roi të madh në forcimin e pushtetit qen- 
dror dhe në zhvillimin e marrëdhënieve feudale.

Duke filluar prej shek. XII në shtetin serb filloi periudha e 
feudalizmit të zhvilluar. Procesi i diferencimit klasor mori për- 
pjesëtime të mëdha. Lindën prona të mëdha tokësore, të cilat gjen- 
deshin në duart e feudalëve të mëdheni dhe të kishës. Të drejtat 
dhe detyrat e klasave të ndryshme shoqërore u sanksionuan edhe 
me ligje. Në diploma dhe krisobula të sunduesve, si ajo e Stefan 
Nemanjës e dhënë në vitet 1198— 1199, pastaj krisobula e Stefan 
Deçanit më 1326, kodi i Dushanit e të tiera, nuk lejonin ikjen e 
fshatarëve nga pronat e feudalëve dhe të kishës. Këto akte e sido- 
mos Kanuni i Dushanit më së miri pasqyrojnë marrëdhëniet sho­
qërore dhe ekonomike në Serbinë mesjetare. Klasën e pasur dhe 
sunduese e përbënin feudalët dhe kisha. Feudalët pronat e tyre 
i mermin si dhuratë nga sunduesi për pjesëmarrje në ekspeditat 
luftarake. Pronat e tyre ishin të trashëguara (bashtina). Sunduesi 
mund ta largonte feudalin nga prona vetëm në qoftë se ai nuk i 
kryente detyrat si vazal i tij. Pronat e feudalëve nuk ishin të niëj- 
ta. Feudalizmi në Serbinë mesjetare kishte karakteristikat e feu­
dalizmit evropian. Klasa e pasur ishte e ranguar në formë të hie- 
rarkisë, në krye të së cilës ishte sunduesi e afër tij ishin feudalët 
e mëdhenj, seniorët, e në fund të saj feudalët e vegjël. Kisha ki-

“ H a z i m  S a b a n o v i ć ,  Bosansko krajište, GID, BH — Sarajevo 

shte prôna të mëdha. Ajo luante roi të madh në shoqërinë feudale. 
Kleri i lartë kishte prona të mëdha, buiarët fetarë luanin roi të 
madh në forcimin e sistemit shoqëror feudal dhe të sundimit aen- 
dror.

Në shekujt XIII, XIV dhe XV marrëdhëniet feudale arritën 
shkallën më të lartë të zhvillimit. Diferencimi klasor ishte shu- 
më i madh. Shtresën e varfër e përbënin fshatarët, bujkrobërit, 
zejtarët dhe njerëzit e papunë. Fshatarët e lire në këtë kohë u 
kthyen në bujkrobër. Fshatarët e varur nga feudalët quheshin 
sebër. Ata kishin obligime të mëdha, ishin të detyruar të shkonin 
në ushtri, të mermin pjesë në ekspedita luftarake dhe të paguanin 
tatime të mëdha. Fshatarët që ishin në pronat e kishës ishin në 
pozitë më të mirë, sepse ishin të liruar nga shërbimi ushtarak.44 
Fshatarët e lidhur për tokë, bujkrobërit, quheshin merops, ndër- 
sa ata që ishin në pozitën e robërve quheshin otrok. Në shtresën 
e varfër ishin edhe zejtarët, vllehët, sokalikët (sherbëtorët). Shtre- 
sat e varfëra në përgjithësi ishin në pozitë të vështirë, paguanin 
tatime të mëdha në formë të rentës në punë, në natyrë dhe në të 
holla. Zhvillimi i marrëdhënieve mail në të holla keqësoi edhe 
më tepër pozitën e serbëve dhe të meropësve. Vllehët jetonin në 
viset malore, në katune, merreshin me blegtori, tatimet i pagua­
nin në bagëti. Zejtarët në fshat prodhonin gjëra të ndryshme për 
nevojat e fshatarëve dhe të feudalëve. Ata ishin të nënshtruar në 
pronat e feudalëve dhe kishin obligime të mëdha. Otrokët dhe 
sokalnikët ishin në pozitën më të vështirë. Ata ishin thjesht robër 
si në sistemin skllavopronar. Shtresë të veçantë përbënin sasët që 
ishin me origjinë gjermane. Ata punonin si xehetarë. Pozitën e 
shtresave të varfëra më të tepër e keqësonin grind jet dhe luftërat 
ndërmjet feudalëve. Këto marrëdhënie shoqërore feudale janë 
zhvilluar dhe kanë ekzistuar edhe në territorin e Vuçiternës me 
rrethinë.

Nuk kemi burime të mjaftueshme për shkallën e zhvillimit 
të degëve ekonomike në Vuçitemë dhe rrethinë. Por mund të 
themi se në bazë të kushteve të volitshme natyrore Vuçitema dhe 
rrethina përfshin një territor me fusha pjellore, me kullosa dhe 
pyje, me lumenj dhe burime të pasura të ujit, të cilat kushtë- 
zuan zhvillimin e degëve ekonomike, të bujqësisë, blegtorisë, pem- 
tarisë, zejtarisë, tregtisë, xehetarisë etj. Në këtë trevë janë pro- 
dhuar drithra dhe périmé të ndryshme, sidomos blegtoria ka qenë 
e zhvilluar sepse kanë qenë kushtet e përshtatshme për mbajtjen 
e shumë shtazëve të ndryshme.

Vuçitema si qendër ekonomike dhe administrative ka qenë 
lokalitet urban me shtresë të formuar zejtare dhe tregtare, e cila 
përbënte shtresën qytetare e liruar nga detyrimet e feudalëve. 
Tregtarët dhe zejtarët tatimin ia paguanin drejtpërsëdrejti sundue- 
sit.45 Dubrovnikasit kanë pasur ndikim të madh në zhvillimin e 
tregtisë në qytetet e Kosovës. Ata kanë pasur kolonitë e tyre në

44 R a d e M i h a l j č i ć ,  Mitrovica dhe rrethina, 50.
45 Po aty.

Trepçë, Novobërdë, Janjevë dhe vende të tjera. Tregtarët e y^Ç1* 
temës eksportonin prodhime bujqësore dhe blegtorale, drithra, 
mish, lëkurë e të tjera dhe importonin prodhime ushqimore, bul- 
metra, tekstil, stolisje, vegla dhe armë. Tregtia është zhvilluar me 
Shkupin, Selanikun dhe qytete tjera. Vuçiterna ka qenë qytet ne 
mesin e minierave të njohura të Trepçës, Novobërdës dhe Janje- 
vës. Ky qytet si qendër e rëndësishme ekonomike paraqitet në 
kohën e vonshme të Serbisë mesjetare në shekullin XIV dhe XV. 
Në këtë kohë Vuçitema ka qenë seli e feudalëve të mëdhenj. Në 
lë shpeshherë kanë qëndruar edhe sunduesit. Në atë kohë ky qytet 
ka luaitur rol të madh ekonomik dhe krahas Prishtinës ka qenë 
qendra më me rëndësi e Kosovës.46

Vuçiterna është ngritur në pjesën veriperëndimore të Fushës 
së Kosovës. Qyteti shtrihej prej rrëzave të Kopaonikut deri te 
shtrati i vietër i Sitnicës. Qyteti ishte në kryqëzimin e rrugëve të 
rëndësishme të asaj boshnjako-hercegovase dhe të Dubrovnikut. 
Afër tij nga kryqëzimi i rrugëve ndahej një rrugë që shkonte në 
drejtim të verilindjes përtei maleve të Kopaonikut në drejtim të 
LIabit dhe Toplicës që arrinte në Nish. Prandaj, Vuçiterna lidhej 
me rrugët kryesore të cilat e lidhnin me Bosnjën, Dubrovnikun, 
Kotrrin, Shkupin, Selanikun dhe Konstantinopolisin.

Vuçitemën e kanë vizituar tregtarë dhe njerëz të vendeve 
të ndryshme. Dubrovnikasit në Vuçiternë e kishin bujtinë e vet- 
Ata doaanën këtij qyteti ia paguanin te fshati Dobreva. Lokalitetin 
Dobrievo — Dobrevë, ku gi'endei dogana kryesore, e mbanin du~ 
brovnikasit. Ky lokalitet përmendet prej vitit 1403 deri më 1441. 
Dubrovnikasit mbanin edhe doganën e Vuçitemës.47 Në atë kohë 
zonja Mara Brankoviqi mbante lidhje ekonomike me dubrovnika­
sit. Më 2 shkurt të vitit 1402 Këshilli i Dubrovnikut vendosi që 
asaj t'ia paguante njëfarë borxhi e në qoftë se ajo dëshironte të 
holla, do t'i dërgoheshin në Vuçiternë. Brankoviqët dhe feudalët e 
tjerë shpesnherë të hollat i mbanin në Dubrovnik. Kur iu pagua 
p.iesa e fundit e depozitit të brankoviqëve, Benediktë Gunduloviq 
u obligua se më 21 shkurt 1402 vëllezërit e tij, të cilët gjendeshin 
në Serbi, do t ’i paguanin zonjës Marë ose cilit ajo urdhëron 60 
litra argjend në Novobërdë ose në Vuçiternë në afat prej një 
muaji. Në një procès zyrtar thuhet se zonja Marë gjendet në No­
vobërdë ku i autorizuari i saj do të pranojë argjendin.48 Në Vu­
çiternë në vitin 1405 gjendej zonja Marë me djemtë e vet Gërgu- 
rin, Gjuragjin dhe Lazarin. Ajo më 29 dhjetor 1405 vërtetoi privî- 
legjet e tregtarëve dubrovnikas, ndërsa në vitin 1411 Komuna e 
Dubrovnikut i rekomandoi Marës tregtarët e vet. Po në këtë vit 
përmenden disa ndërmarrësa të doganës së Dubrovnikut. Në vitet 
1414— 1419 gjendej Gjuragj Brankoviqi, i cili më vonë, në vitin 
1426, në oborrin e vet në Vuçiternë lidhi marrëveshje me të dër- 
guarin e Dubrovnikut Alojz Donatin. Me këtë rast bashkë me

Gjuragjin ka qenë mitropoliti i Graçanicës dhe vojvodct Lukaç 
dhe Mërksha. Me këtë marrëveshje Gjuragjit iu pranua e drejta 
mbi Manastirin e Rrtaçit."

Në mesjetë Kosova ishte qendër me rëndësi kulturore dhe 
arsimore. Sunduesit e shtetit mesjetar nemanjiq ndërtuan kisha, 
manastire dhe objekte të tjera, të cilat dëshmojnë zhvillimin e 
kulturës materiale dhe shpirtërore. Në Vuçüemë është ndërtuar 
kështjella, e cila, sipas gojdhanës, është e lidhur me vëllezërit Voj- 
noviq Petrashin, Vukashin dhe Miloshin. Në këngën Martesa e 
Dushanit thuhet se Petrashini dhe Vukashini me të ëmën, motrën 
e Dushanit, jetonin në Vuçitemë.

Kulla e vojinoviqëve ose »kalaja« është një fortesë e madhe 
me bazë në formë të katrorit dhe me mure me gurë të mëdhenj 
blloqesh. Kalaja e lartë dhe e fortë gjendet në qendër të qytetit. 
Në fortesë gjatë shekujve janë rrënuar konstruksionet e drurit 
të cilat kanë qenë në mes të kàteve, janë rrënuar edhe dritaret, 
muret fundore dhe skajore. Muret kryesore të fortesës dhe dyert 
e hyrjes kryesore janë dëmtuar mjaft. Muret e kullës në shumë 
vende sot janë në rrënim e sipër, sidomos pjesa e kullës afër 
rrugës. Kalaja gjatë shekujve ka përjetuar disa ndryshime dhe 
adaptime, kështu që ka humbur mjaft pamjen e vet autentike. 
Në fillim të shekullit 20 kulla është shfrytëzuar si kazermë e ush- 
trisë turke, ndërsa në vitin 1912 është shfrytëzuar nga ushtria 
serbe si magazinë e armëve. Në vitin 1927 kalaja mbeti pa kulm 
dhe kështu gjendet edhe sot.

Në veriperëndim të qytetit gjendet »Ura e Gurit« si e quan 
populli, e cila dikur ka qenë mbi lumin Sitnica. Sipas legjendës, 
këtë urë e kanë ndërtuar feudalët vojinoviq. Është vërtetuar se 
këtë urë e ka ndërtuar mjeshtri i cili ka ndërtuar urën mbi Var- 
dar në Shkup. Ura e vojinoviqëve, sipas konceptit arkitektonik 
dhe dimensioneve, është një ndër urat e mesjetës më të bukura 
me gurë të gdhendur.

Ka edhe mendime se kalanë dhe urën në Vuçitemë i kanë 
ndërtuar romakët. Mirëpo, ky mendim nuk është i pranueshëm, 
sepse të dhënat më tepër janë në favor të tezës së parë se këto 
dy objekte janë vepër e feudalëve vojinoviq. G. Jurishiqi për Vu- 
çitemën shkruan: »Ky qytet nuk është aq i madh. Fortesën e 
tij e kanë ndërtuar vojinoviqët«, ndërsa Ani Bue shkruan për mbe- 
turinat e qytetit të vjetër se janë të kohës së Dushanit.

Në qendër të qytetit gjendet edhe hamami. Sipas gojëdhënës, 
kjo ndërtesë ka qenë dikur kishë, e cila një herë është kthyer në 
xhami e më vonë në hamam. Sipas stilit, formës dhe pozitës, 
ndërtesa e hamamit ndoshta ka qenë ndonjë kishë katolike e 
kolonisë së dubrovnikasve. Në dhomën ku nxehet uji është një 
pllakë e shkruar në gjuhën latine.

Në fshatin Banjska, afër Vuçitemës, i cili gjendet afër 3 km 
në veri të qytetit, gjendet një kishë e vogël, e cila tash quhet

»Vllashka cërkva«. Në qendër të fshatit gjendet vendi qe quhet 
Toplik, ku buron uji jo fort i nxehtë. Në luginën e fshatit gjysme 
km larg gjendet një kishë e vogël kushtuar shën Stefamt. Per nga 
forma ‘është e ngjashme me manastirin e Sokolicës në Boletin. 
Sipas legjendës, kjo kishë është e vjetër afër tetë shekuj, ështe 
ndërtuar në kohën e mbretit Milutin dhe ka qenë si kopje e kishës 
së madhe të Milutinit në Banjskë.

Në fshatin Samodrexhë gjenden mbeturinat e një kishe te 
vjetër. Sipas legjendës, kishën e parë, e cila është shkatërruar, 
e ka ndërtuar princ Lazari, kushtuar shën Stefanit. Thuhet se 
ushtria serbe, e cila shkonte në Luftën e Kosovës, më parë kishte 
qenë në kishën e Samodrexhës. Sipas legjendës, në këtë kishë 
është varrosur Milosh Obiliqi. Afër fshatit Samodrexhë gjenden 
mbeturinat e themeleve të ndërtesave të vjetra që populli i quan 
»gradina«, të cilat janë mbeturinat e ndërtesave të kohës së dar- 
danëve ose të romakëve. Mbeturina e kishave të vjetra në rrethi- 
nën e Vuçiternës gjenden në Brusnik, Kollë, Dërvar, Strofc dhe 
Strellc. Në Çiçavicë gjenden gërmadhat e kishës së shën Stefanit, 
të cilën, sipas gojëdhënës, murgesha Maksina ia dhuroi në vitin 
1419 Manastirit të shën Pavlit në Kodrën e shenjtë.50

Në periudhën e feudalizmit të hershëm dhe të zhvilluar deri 
në shekullin XV për popullsinë e Kosovës dhe të Vuçiternës kemi 
shumë pak të dhëna. Mund të themi se në këtë kohë popullsia e 
Kosovës ka qenë e ndryshme dhe e përzier. Në kohën e hershme 
bizantine deri në shekullin XII, kur Kosova ishte në kuadrin e 
saj, në këtë trevë ka pasur edhe grekë, sidomos në administratën 
shtetërore. Me ardhjen e sllavëve dhe të bullgarëve u bënë ndrv- 
shime të mëdha etnike në Ballkan. Sllavët në shekullin e VI dhe 
VII depërtuan thellë në territorin e Bizantit dhe u vendosën në 
kuadrin e shtetit bizantin si bujq dhe ushtarë që quheshin stra- 
tiot. Ata përherë u vendosën në territoret e Perandorisë Bizantine, 
natyrisht edhe në Kosovë. Me hvrjen e Kosovës në kuadrin e 
shtetit serb mesjetar të nemanjiqëve në kohën e Stefan Nema- 
njës numri i popullsisë serbe është shtuar. Në kohën e vonshme 
të Serbisë mesjetare, në kohën e Deçanit dhe të Dushanit, në pje- 
sën e parë të shekullit XIV në burimet historike në diploma, kri- 
sobula dhe në aktet e ndryshme kishtare dhe shtetërore si banorë 
të Kosovës përmenden edhe shqiptarët. Në krisobulin e Deçanit 
dhe të Dushanit shihet se në disa fshatra në Rrafshin e Duka- 
gjinit kanë banuar edhe shqiptarët.51 Në këtë kohë shqiptarë ka 
pasur më tepër në qendrat tregtare, sidomos në qytete dhe xehe- 
rore si në Novobërdë, Janjevë dhe vende të tjera. Në Kanunin e 
Dushanit blegtorët dhe barinjtë quheshin »vllasi i arbanasi«.52 Ste­
fan Deçani i dhuroi manastirit të vet »katune vllashke i arbanash- 
ke«.53 * Siç shihet, në këtë territor kanë jetuar edhe vllahët. Në

“ L. S t o j a n o v i ć ,  Stari srpski zapisi i natpisi I, 1156, IV 6648.
51 S. N o v a k o v i ć, Zakonski spomenici srpskih driava srednjee veka,

Beograd, 1912.
“ Kanuni i Dushanit, neni 77—82.
u Monumenta Srbica, 91—182—183.

rrëzat e Çiçavicës në fshatin Bivolak përmenden vorrezat e vlle» 
hëve. Supozohet se emri i maleve Çiçavica është fjalë vllehe Çi- 
çaria, që vjen nga fjala vllehe Çeçina. Me këtë emër në Istër është 
krahina që quhet Çiçaria.54 Në krisobulën e Milutinit në mes të 
katuneve vllehe në Kosovë përmendet »katuni Barilevski«. Fjala 
është për fshatin Barilevë.

Në xeheroret e Kosovës punonin sasët me origjinë gjermane. 
Në krisobulin e Milutinit përmenden sasët e Trepçës.55 Mirëpo, nuk 
disponojmë të dhëna se a ka pasur sasë edhe në Vuçitemë.

Vuçitema në fund të shekullit XIV ka qenë qytet kryesor. 
Në burime thuhet se në këtë qytet kanë jetuar familjet feudale 
vojnoviqët, brankoviqët e të tjerë. Mirëpo, në burimet e shkruara, 
përveç anëtarëve të familjeve feudale, nuk ka të dhëna për po- 
pullsinë. Në një diplômé të vitit 1405 ku flitet për dhënien e pri- 
vilegjeve tregtare dubrovnikas përmendet vojvoda Lukaç.*6

Pas Betejës së Kosovës (1389) filloi depërtimi turk në Ball- 
kan. Në këtë kohë u bënë ndryshime të mëdha etnike, emigrimet 
dhe migrimet e popullsisë patën pasoja në ndryshimin e struktu- 
rës së popullsisë. Të dhënat më të vlefshme për përbërjen e po­
pullsisë së Vuçiternës dhe të rrethinës i gjejmë në defterin e vi- 
lajetit Vëllk (obllast Brankoviqa) të vitit 1455.57 Në bazë të emrave 
dhe të mbiemrave të regjistruar në këtë dëfter shihet se popullsia 
e këtij vilajeti ka qenë e përzier: sllave, shqiptare, pastaj ka pa­
sur sasë, vllehë, grekë, turq etj. Në mes të emrave të kryefamilja- 
rëve gjendet një numër i konsiderueshëm i kryefamiljarëve shqip- 
tarë. Përveç emrave të tyre përmenden edhe mbiemrat që ndrigën 
me fjalën »arbanas«. Për shembull, Todori Arbanas, Bogdani Ar- 
banas etj. Sipas disa shënimeve të mëvonshme, në Kosovë dhe në 
trevën e Vuçiternës ka jetuar edhe një numër i popullsisë hebreje, 
pastaj cincarë, dubrovnikas, sasë, grekë etj. Në Vuçiternë ka je­
tuar edhe një numër i romëve, të cilët paraqiten para ardhjes së 
turqve.58

M Glasnik SND II, 302.
” S. N o v a k o v i ć, Zakonski spomenici VI, 624.
“ Monumenta Srbica, 272.
57 H. H a đ ib e g ić ,  A. H a n đ ić ,  E. K o v a č e v ić , Oblast Brankovića, 

Sarajevo 1972, 1—347.
** S. T r a j a n o v s k i ,  Cigani SKG, knj. 5, I, 1902, 26—28.

294



Dr. E m in  Pllana

VUÇITERNA ET SES ENVIRONS AU MOYEN AGE

R é s u m é

Dans la période du haut féodalisme (V—XI siècles) Vuçitema et ses 
envrons faisaient partie à l'Empire de Byzance. On ne fait pas mention de 
Vuçitema dans des documents historiques de cette époque.

Après l'arrivée des Slaves dans les Balkans, la structure ethnique en 
fut changée.

Le comte de la Serbie Vukan réussit à occuper une pièce de la Ko­
sova sous Byzance, peut-être Vuçitema aussi. Stéphan Nemanja, après la 
victoire contre le Byzance à Pantina près de Vuçitemë en 1168, s’empara 
d une grande partie de la Kosova. A partir de cette époque et jusqu'en 1455 
Vuçitema a été dans le cadre de la Serbie du Moyen Age.

Durant le règne de Nemanja et jusqu'au début de celui de Dushan, 
on ne fait pas mention de Vuçitema comme localité. Selon les sources his­
toriques, en 1331 le roi Stefan Deçani fut renversé et pour se sauver de 
son fils Dushan il s’enfuit de Petriq à Vuçitema et ensuite à Zveçan où il 
fut liquidé.

Nous ne possédons pas de sources témoignant la fondation de Vu- 
çiterna. On croit que sur les localités de cette ville était l'habitat romain 
Vicianum. »On a identifié quelquefois à Vuçitemë, sur la route Naissus- 
Lissus, Statio Vicianum où l’on a découvert un seul petit complexe de 
construction et qui aurait pu être Vila Rustica«.

Comme ville portant le nom Vullçiterën apparait à l’époque tardive 
de la Serbie du Moyen Age. Là ont vécu les féodaux Brankoviq, Vojinoviq 
et autres. On n’a pas de sources sur les circonstances économiques et so­
ciales. Cependat, on peut supposer, compte tenu des conditions favorables 
naturelles, qu'il y fussent développés l’agriculture, l’élevage, les artisanats, 
le commerce, etc. Les rapports sociaux étaient identiques à ceux du féeoda- 
lisme occidental. L'église a joué un grand rôle pour le renforcement des 
repports féodaux.

Vuçitema était un centre important économique à l’époque des Bran- 
koviq et des Vojinoviq. Les féodaux de la Serbie moyennageuse y ont con­
struit a forteresse qui se trouve au centre de la ville, le pont en pierres 
sur la Sitnica et autres établissements.

Nous ne possédons pas de sources sur la composition de la popula­
tion de cet habitat. Selon le registre détaillé du vilayet de Vellk (départe­
ment de Brankoviq) de 1455 on voit que la majorité de la population était 
constituée par des Serbes, ensuite il y avait des Albanais, des Saxons, des 
Vallaques romes, des Grecs de Dubrovnik, des Hébreux, etc.

